
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

Kirish. Chet tili o‘qitish jarayonida xatolarni analiz qilish muhim ahamiyat kasb etadi. 

Muloqot jarayonida yo‘l qo‘yiladigan xatolar tushunarlilikka ta'sir etuvchi hamda 

tushunarlilikka ta'sir etmaydigan turlarga ajratiladi. Shu sababli bo‘lajak xorijiy til 

o‘qituvchilarining xatolarini analiz qilish, ularni ham xatolarni tahlil qila olish ko‘nikmasini 

shakllantirish muhim. S.Chekanovaning fikriga ko‘ra, chet til o‘rganish jarayonida yo‘l qo‘yilgan 

xato albatta muhokama qilinishi, xatoga sharh berilishi va analiz qilinishi lozim. Bu nafaqat til 

o‘rganuvchilarning tilni egallash darajasini o‘stirishga, balki o‘qituvchining boshqa til 

o‘rganuvchilarga ham murakkab bo‘layotgan o‘quv materialini qayta ishlashga yordam beradi 

[15; B-276—278.]. Shu sababli rus tadqiqotchilari ham chet tillarni o‘rganishda xatolar bilan 

ishlashga katta ahamiyat berishadi. 

Adabiyotlar tahlili va tadqiqot metodologiyasi. Chet tillarni o‘rgatish va o‘rganishda 

uchraydigan xatolar, ularni to‘g‘rilash, bartaraf etish, xato tushunchasini yoritish borasida 

dunyo olimlari ko‘p tadqiqotlar olib borilmoqda. Shu o‘rinda MDH davlatlari olimlari 

tomonidan ayni mavzuda olib borilayotgan tadqiqotlarning ham ahamiyatini ta’kidlash lozim. 

Quyida ularga batafsil to‘xtalib o‘tmoqchimiz.  

O‘zbekistonlik zabardast uslubshunos olim J.Jalolov o‘zining “Chet tili o‘qitish 

metodikasi” darsligida chet tillarni o‘rganishda xato tushunchasi qanday ahamiyat kasb etishi 

haqida bir necha o‘rinda fikr bildirib o‘tadi. Xususan olimning “…xatolarni dinamika 

(harakat)dagi qiyinchiliklar, deb atash ham mumkin. Metodikada tarqalgan „xatolarning oldini 

olish“ tushunchasi mantiqan noto‘g‘ri, chunki qiyinchiliklar oldi olinadi, xatolar bartaraf etiladi. 

Qiyinchilik bor ekan, uning soyasi yanglig‘ xatolar hamroh bo‘la beradi. Qiyinchilik yo‘qolsa, 

uning oldi olinsa, o‘z -o‘zidan xatoni bartaraf etish chorasi ko‘rilgan bo‘ladi. Chet til o‘qitish 

jarayonida yo‘l qo‘yilgan xatolar maxsus tasniflashtiriladi” degan fikri juda o‘rinlidir [16; B.36.].  

M.Lopinova va bir qator mualliflar tomonidan yozilgan “Понятие "ошибка", причины 

возникновения и классификация ошибок в методике преподавания иностранного 

языка” (Xato tushunchasi, chet til o‘qitish metodikasida xatolarni kelib chiqish sabablari va 

klassifikatsiyasi) nomli maqola chet tillarini o‘qitish metodikasida "xato" konseptini aniqlashga 

qaratilgan turli usullarni va muloqotdagi xatoliklar uchun asosiy sabablarni ko‘rib chiqadi. 

Shuningdek, maqola til o‘rganishdagi xatoliklar uchun turli xil sabablarni, masalan, til 

o‘rganuvchining yoshi, muloqot va o‘rganish strategiyalari, shaxsiy, madaniy, psixologik va 

ijtimoiy-falsafiy sabablarni ko‘rib chiqadi. Maqola aynan shu sabablarga ko‘ra, og‘zaki va yozma 

muloqotda xatoliklar uchun turli xil tasniflarni taklif qiladi va nemis tilidagi yozma nutqda 

uchrashi mumkin bo‘lgan xatoliklar jadvali bilan birga, ularni to‘g‘rilash usullarini ham o‘zida 

aks ettiradi. Mualliflar  xatolarni mutlaqo yomon qabul qilmaslik, balki ularni til o‘rganuvchilar 

bilimining bo‘shliqlarini va til o‘rganishda kreativlikni ko‘rsatish vositasi ekanligini ham 

ta'kidlaydilar. Bundan tashqari maqolada til o‘rganishda uchraydigan fonetik, morfologik, 

sintaktik, semantik va pragmatik kabi xato turlari tahlil qilinadi [7; B. 63-71.].   

https://doi.org/10.47390/SCP1342V3I7Y2023N46

G.Jdanova va L.Almyashovalar o‘zlarining “Языковые ошибки в переводах с 

иностранного языка на русский в письменных работах студентов вуза”(OTM 

talabalarining chet tilidan rus tiliga yozma tarjimalarida uchraydigan lisoniy xatolar) nomli 

maqolalarida nemis va ingliz tillaridan rus tiliga qilingan tarjimalarda uchraydigan xatolarga 

to‘xtalib o‘tishgan [2; B. 268-277.]. 

O‘qituvchi tipik xatolardan qochish uchun til o‘rganuvchilarni diqqatini jamlashga 

harakat qiladi. Chet til o‘qitish metodikasida xatolar bilan ishlash borasida bir qator rus olimlari 

ham tadqiqot olib borganlar. Ularning xatolarni til oʻrganish jarayonining ajralmas qismi 

sifatida qayd etishadi. M.Lopinova, S.Morozova, N.Mironova va O.Kondratevalar oliy taʼlim  

muassasalari talabalarining ogʻzaki nutqida uchraydigan xatolari va ularning kelib chiqish 

sabablarini o‘rganishgan. M.Lopinova muloqotdagi baʼzi xatolar muloqotning tushunarliligiga 

taʼsir etmasligi haqida yozadi [7; B. 63-71.]. 

I.Ovchinnikova va N.Ulyanovalar esa muloqot odobining sifati til o‘rganuvchining bilimi 

va madaniy kompetentligiga ham bog‘liq bo‘ladi deb ta'kidlashadi [10; B. 229—233.].  Yana bir 

rus tadqiqotchisi P.Tishulin esa xatolarni to‘g‘rilashga o‘rganishning hamma bosqichida va 

hamma dars olib boriladigan guruhlarda  ahamiyat berishni tavsiya qiladi [12; B. 132—137.]. 

T.Bagdanova esa xatolarni to‘g‘rilash vaqti haqida fikr yuritib, ish bajarilib bo‘linganidan keyin 

kechikib  amalga oshirilgan muhokama va to‘g‘rilashlar eng kam samarali bo‘lishi haqida yozadi 

[1; B. 66—69.]. 

Albatta xatolar bilan ishlashning psixologik tomonlari ham tadqiqotchilarning 

e'tiboridan chetda qolmagan [11; B.41-44; 15; B.27-278.], ularning fikrlariga ko‘ra til 

o‘rganuvchilar o‘z xatolarini muntazam ravishda qattiq tanbeh bilan to‘g‘rilashini xohlamaydi. 

I.Zernova esa sirtqi taʼlimda o‘qiydigan talabalarning xatolarini to‘g‘rilash yanada 

muhim ahamiyat kasb etishi haqida yozadi [3; B. 337—349.]. Chunki ular oliy taʼlim 

muassasasida kam bo‘ladilar. Bu davr mobaynida ularning xatolari bilan to‘liq ishlashga vaqt 

yetmaydi. Shu sababli tadqiqotchi ularning og‘zaki va yozma topshiriqlariga alohida yondashuv 

asosida fidbek berishni tavsiya qiladi. 

A.Malinin va O.Nefyodorovlar ham o‘z tadqiqotlarida  chet tillarni o‘rganish jarayonida 

xatolarni to‘g‘rilash haqidagi qarashlarini bayon etishgan. Ular asosan xatolarni qachon va 

qanday to‘g‘rilash muhim ahamiyat kasb etishini yoritib berishga harakat qilishgan. Ularning 

fikriga ko‘ra ham, til o‘rganishning dastlabki bosqichida xatolarni to‘g‘rilash muhim ahamiyat 

kasb etadi. Keyingi bosqichlarda esa bu rolni til o‘rganuvchilarni o‘zlariga berish kerak [8; B.6.].  

Biz ham bu fikrga qo‘shilamiz, lekin til o‘rganuvchilarning bilim darajasidan kelib 

chiqqan holda, o‘rganishning dastlabki bosqichidayoq o‘z xatolarni o‘zlari to‘g‘rilashga imkon 

berish maqsadga muvofiq. Mamlakatimizda oliy ta’lim tizimiga chet tillar yo‘nalishiga hujjat 

topshirayotgan abituriyentlarga chet tilida B2 darajadagi milliy yoki xalqaro sertifikatga ega 

bo‘lganliklari uchun tegishli til blogidagi maksimal ball berilishi yo‘lga qo‘yilganidan buyon tilni 

boshlang‘ich o‘rgatish bosqichida ham kuchli bilimli talabalar yildan-yilga ko‘payib bormoqda. 

Bu esa o‘z navbatida ular kamroq xatoga yo‘l qo‘yishlariga imkon berayotganini qayd etish 

o‘rinli. 

V.Filonenko va A.Abramovalar esa o‘z maqolalarida xatolarning tabiati va tipologiyasiga 

katta ahamiyat berishgan. Lekin maqolada  nemis tilini o‘rgatish va o‘rganish emas, ingliz tilini 

ispan tilidan so‘ng ikkinchi chet tili sifatida o‘rgatish masalalari yoritilgan [13; B. 275-279.]. 

Shunga qaramay ularning fikrlaridan ham barcha chet tillarni o‘rgatish va o‘rganish jarayonida 

foydalanish mumkinligini qayd etish lozim.  

N.Kondrashovaning “Прогнозирование и исправление студенческих ошибок при 

обучении иностранным языкам” maqolasi ham alohida ahamiyatga ega deyish mumkin. 

Maqolada chet tilini o‘qitishda til o‘rganuvchilarning yozma nutqida uchraydigan xatolarning 

kelib chiqish sabablarini yoritishga harakat qilingan. Xatolar turli mezonlarga asosan  

klassifikatsiya qilingan. Bundan tashqari ijtimoiy-madaniy xatolarga alohida e’tibor qaratilgan. 

Xatolarni to‘g‘rilash uchun tavsiyalar hamda usullar keltirib o‘tilgan. Tadqiqotda nemis va ingliz 

tilini o‘rganayotgan rus tilli o‘rganuvchilar bilan bir qatorda rus tilini o‘rganayotgan chet ellik 

talabalarning ishlari tahlilga tortilgan.  Muallifning fikriga ko‘ra, to‘g‘ri tashkillangan xatolarni 

to‘g‘rilash til ta’limining optimizatsiyasiga o‘zining ijobiy ta’sirini ko‘rsatmay qolmaydi [5; 

B.27.].  

I.Lyovina esa o‘zining “Ошибки и исправление ошибок в письменной речи на уроках 

иностранного языка” nomli maqolasida ham xatolarning klassifikatsiyasi keltirib o‘tiladi. 

Tadqiqotchi tomonidan aynan nemis tilini o‘rganishda og‘zaki va yozma nutqda uchraydigan 

xatolar tadqiqqa tortilgani ahamiyatli hisoblanadi. Bu muallif ham o‘z o‘rnida xatolarni qanday 

to‘g‘rilash kerakligi borasidagi usullarni keltirib o‘tgan [6; B.861.].  

Yana bir rus tadqiqotchisi O.Flerov esa o‘zining “Исправление ошибок в устной речи 

студентов в ходе коммуникативного обучения иностранным языкам” nomli maqolasida 

chet tillarni o‘rganishda og‘zaki nutqdagi xatolarning kommunikativ maqsadda to‘g‘rilanishi 

borasidagi fikrlarni berib o‘tadi [14; B. 63-65.].  

T.Nikolaeva va O.Taranovalar ham chet tillarni o‘rganishda  uchraydigan xatolar va 

ularni to‘g‘rilash usullarini o‘zlarining “Способы исправления ошибок учащихся при 

изучении иностранного языка” mavzusida yozgan maqolalarida keltirib o‘tadilar. Ularning 

fikrlariga ko‘ra, xatolar tildagi shaklni aniq qo‘llash hamda o‘z fikrini to‘g‘ri yetkazib berishda 

muammolar  keltirib chiqaradi. Muallif o‘quvchilar ham og‘zaki, ham yozma xatolarga yo‘l 

qo‘yishlarini va buni bartaraf etishda ko‘p hollarda o‘qituvchining yordami zarur ekanligini 

ta’kidlaydi [9; B. 211-214.].  

Ushbu maqolani tayyorlashda mavzuga oid ilmiy manbalar, o‘quv-uslubiy adabiyotlarni 

o‘rganildi va tahlil qilindi, pedagogik kuzatuv, pedagogik prognozlash va tashxislash, ekspert 

baholash metodlaridan foydalanildi.  

Tadqiqot metodologiyasi bo‘lajak nemis tili o‘qituvchilarining xatolarni bartaraf etish 

kompetensiyasini takomillashtirish metodikasini tadqiq etishda MDH olimlari tomonidan olib 

borilgan ilmiy tadqiqot ishlarini yoritish yordamida, mavzuning o‘rganilmagan qismlarini 

to‘ldirish va ularni o‘zbek tilli nemis tili o‘rganuvchilarning xususiyatlari va nemis tilini 

mamlakatimizda o‘qitilish jarayonidan kelib chiqqan holda yondashish lozim.  

Muhokama. Dunyo mamlakatlarida chet tillarni o‘rganish jarayonida yo‘l qo‘yiladigan 

xatolar, ularni to‘g‘rilash usullari bir qator olimlar tomonidan tadqiqqa tortilganiga qaramay, 

o‘zbek olimlarining metodikaga oid kitob va tadqiqotlarida xato tushunchasi, xatolarning 

turlari, o‘zbek tilli o‘rganuvchilarning nemis tilini o‘rganish jarayonida yo‘l qo‘yadigan xatolari, 

bo‘lajak nemis tili o‘qituvchilarining xatolarni to‘g‘rilash, ularni bartaraf etish 

kompetensiyalarini takomillashtirishga oid tadqiqotlar olib borilmagan. Bu esa mavzuning 

monografik planda tadqiq etilishi lozimligini ko‘rsatadi. Bundan tashqari xatolarning til 

o‘rganish jarayonining uzviy qismi ekanligi, uning har bir o‘rganish bosqichida  uchrashi, 

noto‘g‘ri berilgan fidbek til o‘rganuvchilarning til o‘rganishga bo‘lgan qiziqish va 

motivatsiyalarini tushib ketishiga sabab bo‘lishi mavzuning dolzarbligini ko‘rsatadi.  

Natijalar. Yuqoridagi fikrlardan kelib chiqib, quyidagilarni alohida ta’kidlash mumkin: 

1. Og‘zaki va yozma topshiriqlariga alohida yondashuv asosida fidbek berishga 

katta ahamiyat berish lozim.  

2. Noto‘g‘ri berilgan fidbek til o‘rganuvchilarning til o‘rganishga bo‘lgan qiziqish va 

motivatsiyalarini tushib ketishiga sabab bo‘lishini doim yodda tutish kerak.  

3. O‘qituvchilar xatolarni mutlaqo yomon qabul qilmasliklari, balki ularni til 

o‘rganuvchilar bilimining bo‘shliqlarini va til o‘rganishda kreativlikni ko‘rsatish vositasi 

ekanligini yodda saqlashlari kerak.  

4. Til o‘rganuvchilarni o‘z xatolarini to‘g‘rilashga odatlantirib borish til 

o‘rganishning hamma bosqichida va hamma dars olib boriladigan guruhlarda  birdek ahamiyat 

kasb etishi lozim. Ayniqsa, til o‘rganishning dastlabki bosqichlarida xatolarni muntazam 

to‘g‘rilash alohida ahamiyat kasb etadi. 

Xulosa. Xatolarni to‘g‘rilash jarayoniga ijobiy munosabatda bo‘lish, jarayonning 

samimiy kechishini ta’minlovchi omillarni aniqlashtirish, buning yordamida nemis tilini yanada 

samaraliroq o‘rganish yo‘llarni tadqiq qilish ushbu tadqiqotni yuqoridagi tadqiqotlardan 

ajratib turadi.  

